
Travesa dos Basquifios 9, baixo
15.704 Santiago de Compostela

A SECRETARIA XERAL DE CALIDADE E AVALIACION AMBIENTAL
CONSELLERIA DE MEDIO AMBIENTE, TERRITORIO E INFRAESTRUTURAS

D. Daniel Lopez Vispo, con DNI n® xxxxxxxxx, e con domicilio, a efectos de notificacion, na
Ronda das Fontifias, 180 Entrechan
27002 LUGO
Correo electronico: adegalugo@adega.info

actuando en representacion da Asociacién para a Defensa Ecoloxica de Galiza (ADEGA), en relacion ao
denominado “PROXECTO DO PLAN DE RESTAURACION DA EXPLOTACION MARTIN 1.999 PARA
A CONFORMACION DUN VASO DE VERTEDURA DE RNP”, promovido pola Empresa
EDAFOLOGIA Y MINERIA GALLEGA, S.L. (EMIGA) (Clave 2010/1046_AIA/IPPC) e que, a través de
anuncio da Secretaria Xeral de Calidade e Avaliacién Ambiental da Conselleria de Medio Ambiente, Politica
Territorial e Infraestruturas publicado no DOG n° 2 de 4 de Xaneiro do 2011, se encontra actualmente en
tramite de informacidn publica aos efectos do disposto:

- na lei estatal 16/2002, sobre avaliacion ambiental integrada;

-no Real Decreto Lexislativo 1/2008, sobre avaliacion ambiental de proxectos e

-no Decreto autonémico 133/2008, sobre avaliacion da incidencia ambiental
a través do presente escrito vefio a presente escrito, vefio a presentar ante a Secretaria Xeral de Calidade e

Avaliacién Ambiental, as seguintes

ALEGACIONS
Primeira: Antecedentes
Con data do 30 de Xufio do 2008 a Delegacién da Conselleria de Innovacién e Industria en
Pontevedra resolvia aprobar o proxecto de Plan de Restauracién da Concesién de Explotacion denominada
“Martin n® 1999” co fin de proceder & restauracion do oco dunha explotacién mineira da titularidade de
“MARMOLES DE PUNTELEDESMA, S.L” que, téndose iniciado nos anos 70 sen contar con licenza
municipal, foi declarada ilegal por sentenza do Tribunal Superior de Xustiza de Galiza de 24 de Novembro

de 1.989 (ratificada, -tras recurso de casacion presentado polo Concello de Vila de Cruces e por



“MARMOLES DE PUENTELEDESMA, S.L”-, polo Tribunal Supremo en Sentenza do 8 de Marzo de
1.996) que anulaba a licenza municipal outorgada polo concello de Vila de Cruces con data do 24 de
Setembro de 1.986, en base ao incumprimento do disposto no Regulamento de Actividades Molestas,
Insalubres, Nocivas e Perigosas sobre actividades potencialmente perigosas, ordenando, en consecuencia, a
clausura da explotacién. Idéntico fallo contén a sentenza do TSXG de 10 de Abril do 1.992 resultante de
recurso anterior contra o Decreto 94/1984, da Conselleria de Industria, Enerxia e Comercio, polo que se
declara a urxente ocupacion dos terreos necesarios para a explotacion, ratificada polo Tribunal Supremo en
sentenza do 30 de Xaneiro do 2000.

Este Plan de Restauracion tifia que ter sido aprobado, -segundo o disposto no Decreto 2494/1982,
sobre restauracion de espazo natural afectado por actividades mineiras-, con caracter previo & concesion e, en
todo caso, tratandose dunha concesion mineira anterior & publicacion do Decreto, o titular da explotacion

vifia obrigado, “no prazo maximo dun ano, haberd de presentar ante a Direccion Provincial do Ministerio

de Industria e Enerxia ou 6rgano competente da Comunidade Auténoma un estudo de impacto ambiental no

que, partindo do estado actual da explotacidn, se consideren posibeis alternativas en orde & restauracién
das areas que ainda non foran obxecto de explotacion” (Decreto 2994/1982. Artigo noveno). En todo caso,

non poderia ter habido licenza municipal en Setembro do 1.986 sen terse asequrado o concello do

cumprimento do condicionado ambiental e mineiro que lle eran de aplicacion. Non contar con tal Plan

de Restauracién, -esixible dende a Lexislacién de Minas, pero tamén dende o entén vixente Requlamento de

Actividades Molestas, Insalubres, Nocivas e Perigosas-, non é senén unha manifestacién mais da ilegalidade

coa gue se levou a cabo a explotacién da citada concesidn mineira.
A obrigacion da empresa MARMOLES PUENTELEDESMA, S.L. de proceder & restauracion da

zona afectada pola explotacion nace, pois, por un lado, da normativa mineira antes citada; mais nace tamén

da sua condicion de explotacion ilegal (que se estende dende xa antes da licenza municipal ata que en
Febreiro do 1994, por orde xudicial, se produce a suspension cautelar da explotacion) que lle obriga a
reposicion das parcelas ocupadas ao seu estado orixinal

Co fin de cumprir con esta obriga legal de restaurar os terreos afectados pola explotacion, a empresa
MARMOLES DE PUENTELEDESMA S.L, a requirimento da Administracion de minas, presenta ante a

Delegacion da Conselleria de Innovacion e Industria de Pontevedra e con data do 08/05/2008 o

correspondente proxecto de Plan de Restauracion. Este Plan é aprobado a través de Resolucion de 30 de
Xufio do 2008 da citada Delegacién de Innovacion e Industria na que se fai constar que se aproba ““o
proxecto Plan de Restauracion da concesion de explotacién “Martin n® 1.999” sobre unha superficie de

4,18 hectareas, no que os terreos afectados polas labores mineiras se utilizardn materiais inertes

procedentes da construcion e movemento de terras das zonas préximas, sen prexuizo das autorizaciéns que

procedan para a vertedura dos mesmos™ (Resolucion da Delegacién de Innovacién e Industria).

Segunda.- Sobre o proxecto de vertedoiro sometido a informacién publica
O Plan de Restauracién que se somete agora ao tramite de exposicion publica nada ten que ver con
tal restauracion. Tratase, antes de nada, -como se ve polo informe pericial sobre viabilidade econémica

sometido tamén ao tramite de informacion publica-, dunha nova actividade industrial e lucrativa




consistente na explotacion dun vertedoiro de residuos, tramitado ao amparo da Orde do 20 de Xullo do

2009 da Conselleria de Medio Ambiente, Territorio e Infraestruturas pola que se regula a construcion e a
xestion dos vertedoiros no &mbito da Comunidade Auténoma de Galicia.

En efecto, a mesma documentacién sometida a informacion publica manifesta que se trata de “un
VERTEDOIRO DE RESIDUOS NO PELIGROSOS para 1.108.460 m?, por lo que se estima una vida Util del
area de vertido de 10 afos, con una entrada de aproximadamente 95.000 Tn/afio™.

Tal modificacion do Plan de Restauracion para convertelo na explotacion lucrativa dun

vertedoiro de residuos non é outra cousa que tratar de reconverter en legal unha explotacién mineira

que, como xa se dixo arriba, a Administracion de Xustiza en sentenza firme ten declarado ilegal.

A maiores, compre tamén facer constar gue tal actividade lucrativa € contraria ao disposto na

lexislacion mineira sobre os Plans de Restauracién do espazo natural afectado por labores mineiras. En

efecto, ““o titular do aproveitamento ou explotacion ou, no seu caso, o explotador, se o houber, asume a

obrigacién de realizar cos seus medios o Plan de Restauracion, de acordo co programa de execucién

previsto no mesmo. A administracion podera esixir a garantia suficiente para asegurar 0 cumprimento de

aquel.” (Decreto 2994/1982. Artigo cuarto. Tres. Derrogado). Esta obrigacion faise mais explicita no actual
Real Decreto 795/2009 ao dispofier que ““non poderan outorgarse autorizacidns, permisos ou concesions
reguladas pola Lei de Minas sen ter autorizado un Plan de Restauracion e, unha vez outorgados, non

poderdn iniciarse os traballos ata ter constituidas as correspondentes garantias financeiras ou

equivalentes eu aseguren o seu cumprimento.” Nos artigos 41, 42 e 43 deste Real Decreto 795/2009

concrétanse os diferentes aspectos destas garantias financeiras dispofiendo:

“4. As garantias financeiras ou equivalentes deben asegurar a existencia de fondos facilmente

disporiibeis en calquera momento por parte da autoridade competente para a rehabilitacion dos

terreos, tal e como se describa no plan de restauracion autorizado.

“5. No caso de incumprimento do disposto no plan de restauracion autorizado, a autoridade

competente podera facer efectiva a garantia financeira ou equivalente correspondente e procedera

as labores de rehabilitacion do terreo afectado pola actividade mineira.” (Decreto 795/2009. Artigo

41)

Dispon ademais este Real Decreto 795/2009 que tais garantias financeiras para a execucion do Plan
de Restauracion son independentes da garantia prevista na Lei 26/2007, de Responsabilidade Ambiental,
ainda que esta terd que tomar en consideracion a cobertura outorgada por aquelas ao efecto de non
multiplicar a cobertura dun mesmo risco. De todas formas, as cantidades destinadas & execucion do Plan de
Restauracion ““terdn que quedar claramente delimitadas e facilmente dispofiibel do resto da garantia”
(Decreto 795/2009. Artigo 41.7), seréd revisada anualmente en funcién dos traballos de rehabilitacién xa

realizados e das superficies afectadas (Decreto 795/2009. Artigo 42.3) e non seran liberadas ata gue a

entidade explotadora tefia finalizada a execucion do Plan de Restauracidn (Decreto 795/2009. Artigo
42.4).

En resume, tanto para o anterior Real Decreto 2994/1982, sobre restauracion do espazo
natural afectado por explotacions mineiras, como para o vixente Real Decreto 795/2009, sobre xestion

de residuos das industrias extractivas e de proteccién e rehabilitacion do espazo afectado por



actividades mineiras, os Plan de Restauracion e de Xestién dos residuos mineiros son, como queda

dito, parte inseparable da autorizacion de aproveitamento ou da concesion e de ningunha maneira se

prevé gue tal rehabilitacion poda converterse en actividade lucrativa, como é o caso deste proxecto de

Restauracién sometido a informacién publica.

En conclusién, nada que ver a actividade lucrativa de explotacion dun vertedoiro de residuos
que se propon agora co que a lexislacion dispon sobre o que ten que ser un Plan de Restauracion que
deberia ter sido ser esixido no momento da licenza municipal para ser executado en paralelo coa
explotacion mineira, e, en todo caso, ter sido finalizado antes do abandono da explotacion, ben fora por
parte da empresa que se beneficiou da explotacion mineira, ben fora por parte da Administracion e a cargo da

garantia financeira establecida ao respecto.

Terceira.- Sobre a localizacion do vertedoiro de residuos sometido a informacién puablica
A maiores do que levamos dito sobre a conversion, -contra toda legalidade-, do Plan de
Restauracion dunha canteira ilegal nun proxecto de explotacion lucrativa dun vertedoiro de residuos,
temos que engadir que, de ningunha maneira, pode aceptarse un VERTEDOIRO DE RESIDUOQOS, sexan
estes da natureza que sexan, na localizacion que se propén.
Segundo o anexo | do Real Decreto 1481/2001, polo que se regula a eliminacion de residuos
mediante depdsito en vertedoiro,
“1. Para a localizacion dun vertedoiro deberén tomarse en consideracion os requisitos seguintes:
a) As distancias entre o limite do vertedoiro e as zonas residenciais e recreativas, vias fluviais, masas
de auga e outras zonas agricolas e urbanas;
b) A existencia de augas subterraneas, augas costeiras ou reservas naturais na zona;
c) As condicidns xeoldxicas e hidroxeol6xicas da zona;
d) O risco de inundacions, afundimentos, corremento de terras ou aludes no emprazamento do
vertedoiro;
e) A proteccion do patrimonio natural ou cultural da zona.” (Real Decreto 1481/2001)

A localizacion gue se propén encoOntrase, porén, a menos de 200 metros de vivendas de nudcleo rural

(algunha vivenda a tan s6 70 metros), sobre unha valgada de escorrentia, na zona de policia dun pegueno

regato, dentro dunha zona eminentemente agraria (mesmo cunha explotacién de agricultura ecoldxica

lindando plenamente co vertedoiro), con mananciais de auga moi proximos e no mesmo borde da

explotacion, e sobre un solo que, conforme ao disposto no artigo 32.2 da Lei 9/2002, de ordenacién

urbanistica de Galicia e de proteccién do medio rural, ten gue ser catalogado como solo de especial

proteccion agropecuaria por ter sido obxecto de recente concentracion parcelaria.

E sobre as condicidns xeoléxicas e hidroxeoldxicas da zona ou sobre a inexistencia de augas

subterraneas na zona non hai na documentacién sometida a informacidn publica outra cousa que afirmaciéns

Xerais sen ningln estudo in situ que avale tais afirmacions, e que, por suposto, se contradin coa realidade

Xa exposta da existencia de mananciais de auga nas proximidades e no mesmo borde do oco da

explotacion.




En resume, contrariamente ao que se manifesta no proxecto de vertedoiro, tratase dunha

ubicacién que, cando menos, ten que resultar totalmente desaconsellable fronte a moitas outras

alternativas de ubicacidn que poden ter as instalacions destinadas a vertedoiro e que, en calguera caso,

resulta contraria ao disposto no citado Real Decreto 1481/2001, polo que se requla a eliminacién de

Residuos mediante depdsito en vertedoiro.

Dado que se trata dunha nova actividade (lucrativa) consistente na explotacion dun vertedoiro de
residuos con capacidade total superior &s 25.000 Toneladas, resulta preceptivo, -por disposicion do Real
Decreto 1/2008, polo que se aproba o texto Refundido da Lei de Avaliacion de Impacto Ambiental de
proxectos (artigo 1 e anexo |, grupo 8.c)-, 0 sometemento do mesmo ao trdmite de Avaliacién de Impacto
Ambiental e, en consecuencia, a presentacion por parte do promotor dun Estudo de Impacto Ambiental.

Corresponderia a este Estudo de Impacto Ambiental propofier e avaliar distintas alternativas de ubicacién

para, entre elas, poder, por un lado, escoller a mellor ubicacion e, por outro, avaliar a idoneidade dos

residuos a aceptar no vertedoiro en funcién da ubicacién e das medidas correctoras propostas. Na

documentacién que se somete a informacion publica non existe, sen embargo, ESTUDO DE

IMPACTO AMBIENTAL algun (ou documentacion que relina os requisitos para ser considerada como tal)

nin tampouco avaliacién algunha doutras alternativas de ubicacidn para o vertedoiro de residuos que

se propon. A este respecto compre recordar de novo que, conforme ao disposto no artigo 1 e anexo | do Real
Decreto lexislativo 1/2008, polo que se aproba o texto refundido da lei de Avaliacion de Impacto Ambiental
de proxectos, todo vertedoiro de residuos cuxa capacidade sobrepase as 25.000 Toneladas ten que ser
sometido ao procedemento de avaliacién de impacto ambiental, estando o promotor obrigado a presentar, a
tal efecto, un Estudo de Impacto Ambiental do proxecto que, entre outros datos, contefia “unha exposicion
das principais alternativas estudadas e unha xustificacion das principais razéns da solucién adoptada,
tendo en conta os efectos ambientais.” (Real Decreto 1/2008. Artigo 2.b))

Cuarta.- Sobre competencias administrativas:

De acordo co anterior Real Decreto 2994/1982, sobre restauracion de espazo natural afectado por
actividades mineiras, -en vigor no momento de serlle outorgada a licenza municipal polo concello de Vila de
Cruces-, e de acordo co vixente Real Decreto 975/2009, sobre xestidn dos residuos das industrias extractivas
e de proteccion e rehabilitacion do espazo afectado por actividades mineiras, a competencia para a
tramitacion dos Plans de Restauracion correspondelle 4 autoridade mineira. Asi o dispofiia o antedito
Decreto 2994/1982 ao obrigar ao solicitante dunha explotacion mineira a “‘con caracter previo ao
outorgamento dunha autorizacion de aproveitamento ou dunha concesion de explotacion [...] presentar

ante a Direccion Provincial do Ministerio de Industria, ou, no seu caso, ante 0 6rgano_competente en

minaria das Comunidades Auténomas, un Plan de Restauracion do espazo natural afectado polas labores™.

“Dito Plan debera acomparfiar & documentacién correspondente & solicitude de autorizacion ou concesién™
(Decreto 2994/1982. Artigo Segundo).

En idénticos termos se dispon no vixente Real Decreto 795/2009, sobre xestion dos residuos das
industrias extractivas e de proteccion e rehabilitacién do espazo afectado por actividades mineiras: “Con
caracter previo ao outorgamento dunha autorizacion, permiso ou concesion regulada pola Lei 2271973, de

21 de Xullo, de Minas, o solicitante debera presentar ante a autoridade competente en minaria un Plan de




Restauracion do espazo natural afectado polas labores mineiras cuxo contido se axustara ao establecido no
presente Real Decreto...” e non ““poderan outorgarse autorizaciéns, permisos ou concesions reguladas pola
Lei de Minas sen ter autorizado un Plan de Restauracion e, unha vez outorgados, non poderan iniciarse 0s
traballos ata ter constituidas as correspondentes garantias financeiras ou equivalentes eu aseguren o seu
cumprimento.” (Decreto 795/2009. Artigo 4)

Asi pois, xa que se trata dun Plan de Restauracion e, de ser o caso, da sia modificacién, a sta

tramitacién e aprobacidn é responsabilidade UGltima, non da Secretaria Xeral de Calidade e Avaliacion

Ambiental, senén da autoridade mineira, a guen, ademais, lle corresponde actuar como 6rgano

substantivo, e isto sen menoscabo, por suposto, dos informes e autorizacions que tefian que emitir
outros érganos da administracion ou de que a tramitacion de tais informes e autorizacions poda

levarse a cabo de forma simultanea.

Por todo o exposto, desa Secretaria Xeral de Calidade e Avaliacion Ambiental
SOLICITA

Que, recofiecendo a incompetencia desa Secretaria Xeral de Calidade e Avaliacion Ambiental para a
tramitacion e aprobacion deste proxecto de modificacion do Plan de Restauracion da explotacion mineira
Martin 1.999, se devolva toda a documentacién e todas as actuacions realizadas ao respecto ao 6rgano
competente de Industria a fin de que este, en aplicacion das competencias que lle outorga a vixente
lexislacion de minas, proceda contra da empresa “MARMOLES DE PUENTELEDESMA, S.L.” para
obrigala & presentacion e execucion do correspondente Plan de Restauracion.

Que, se rexeite a explotacién de calquera tipo de vertedoiro de residuos na ubicacion proposta por ser
contraria ao disposto no Real Decreto 1481/2001, polo que se regula a eliminacién de residuos mediante
depdsito en vertedoiro e,

Que, en calquera caso, por parte desa Secretaria Xeral de Calidade e Avaliacion Ambiental se rexeite
continuar coa tramitacién do proxecto de explotacion do Vertedoiro de Residuos solicitado por non ter
presentado o promotor o preceptivo Estudo de Impacto Ambiental esixido tanto polo citado Real Decreto

1/2008, sobre avaliacién de impacto ambiental, como pola lexislacion autondémica ao respecto.

En Lugo, a 29 de Xaneiro do 2011

Asdo: Daniel Lopez Vispo,

En representacion da Asociacion para a Defensa Ecoldxica de Galiza

SECRETARIA XERAL DE CALIDADE E AVALIACION AMBIENTAL
CONSELLERIA DE MEDIO AMBIENTE, POLITICA TERRITORIAL E INFRAESTRUTURAS



